
Sesungguhnya kita hidup di alam semesta yang
menakjubkan, yang diatur oleh hukum-hukum teliti
yang menzahirkan keserasian yang luar biasa, serta
keteraturan yang rapi lagi mengagumkan.

Semakin mendalam pemahaman manusia
tentang hukum-hukum alam semesta, semakin kuat
timbul satu persoalan yang tidak mampu dijawab
oleh ilmu fizik: Apakah sumber hukum-hukam ini?
Dan mengapa ia wujud pada asalnya?

Saya tidak menulis untuk memberikan jawapan
yang sudah tersedia. Sebaliknya untuk berkongsi
dengan anda satu persoalan yang logik dan wajar
dikemukakan, tanpa mengira latar belakang agama
mahupun ideologi.

Munasabahkah hukum-hukum tersebut muncul
daripada ketiadaan (void)? Adakah logik sistem
yang teratur terhasil secara kebetulan (random)?
Adakah mungkin kesedaran (consciousness) lahir
daripada sumber yang tidak berakal (intelligence)?

Marilah kita mula dari titik awal, dengan
persoalan yang paling jelas dan paling mendalam
pada masa yang sama:




Adakah ketiadaan boleh mencipta sesuatu?

Adakah munasabah untuk mengatakan bahawa
alam semesta yang indah ini, dengan sistemnya
yang begitu teliti dan keharmoniannya yang
sempurna, muncul daripada ketiadaan dan tanpa
sebarang sebab?

Akal manusia yang waras menolak perkara ini
sepenuhnya; kerana dalam kehidupan kita, Kkita
tidak pernah melihat sesuatu pun wujud daripada
ketiadaan.

Renunglah pada dirimu: Siapakah yang
menciptakanmu daripada setitis air mani yang
hina, lalu menjadikanmu seorang manusia yang
mempunyai pendengaran dan penglihatan?

Siapakah yang mencipta tubuhmu dengan begitu
sempurna, dan mengurniakanmu mata untuk
melihat, telinga untuk mendengar, akal untuk
menganalisis dan berfikir?

Siapakah yang memberimu rezeki ketika engkau
di dalam perut ibumu, tanpa sebarang daya dan
upaya, dengan memberimu makanan daripada
darah ibumu, dan menyediakan untukmu segala
yang engkau perlukan untuk membesar dan lahir
ke dunia?

Adakah kamu melakukannya sendiri? Atau alam
yang tiada kuasa melakukannya?

Alam semula jadi tidak mempunyai akal, tujuan,
mahupun kehendak. Bagaimanakah ia mampu
menghasilkan sebuah sistem yang lebih kompleks

daripada sistem komputer yang paling canggih?
Bagaimanakah ia mampu menciptakan kesedaran,
kefahaman dan perasaan?

Bagaimanakah alam semula jadi mampu
menanamkan rasa kasih sayang yang bersifat
naluri di dalam hati seorang ibu kepada anaknya,
atau menjadikan hatimu merasa sesak apabila
melihat kezaliman dan berasa lapang apabila
melihat keadilan?

Siapakah yang menanamkan makna-makna
yang luhur ini dalam diri kita? Dari manakah
datangnya nilai-nilai? Dari manakah munculnya
hati nurani?

Segala sesuatu di sekeliling anda menjadi bukti
nyata kewujudan Pencipta.

Lihatlah ke langit: Siapakah yang
meninggikannya tanpa tiang?

Siapakah yang menetapkan peredaran matahari
dengan begitu tepat tanpa pernah berubah?

Perhatikanlah jantungmu: Siapakah yang
menjadikannya berdegup tanpa keizinanmu,
sepanjang hayatmu?

Adakah semua ini wujud secara kebetulan? Dan
adakah ia hanya kebetulan sedangkan segala
sistem yang berlaku ini berlaku berbilion-bilion
kali?

Adakah anda percaya bahawa sebuah buku yang
teliti seperti kamus atau ensiklopedia saintifik tiba-




tiba muncul secara kebetulan daripada sebuah
letupan mesin pencetak?

Maka bagaimana kamu beriman bahawa alam
semesta, sedangkan ia lebih agung daripada segala
kitab, muncul daripada sebuah letupan yang
membuta tuli?

I[slam tidak menyeru anda untuk mengabaikan
akal; sebaliknya, ia menyeru anda untuk
menggunakannya. Allah Taala berfirman dalam al-
Quran:

.G cosall s S 4 41,

Patutkah berlakunya sebarang keraguan
tentang wujudnya Allah, yang menciptakan langit
dan bumi? (Surah Ibrahim: 10).

Adakah masuk akal jika diragui kewujudan Dia
yang menciptakan segala sesuatu?

Dan Allah berfirman:

(21 &5t S8 il i)

Dan juga pada diri kamu sendiri. Maka mengapa
kamu tidak mahu melihat serta memikirkan (dalil-
dalil dan bukti itu)? (Surah al-Dhariyat: 21).

Ini merupakan seruan kepada anda untuk
merenungi jasad dan roh, agar dapat melihat bukti
di hadapan anda.

Kemudian, renungkanlah ayat di dalam al-Quran
al-Karim, kitab wahyu terakhir yang diturunkan.

Sebuah kitab yang diturunkan lebih 1400 tahun
yang lalu, telah mencabar manusia untuk




mendatangkan yang seumpamanya, namun mereka
tidak mampu melakukannya.

Sebuah kitab yang menghimpunkan akidah,
syariat, kisah-kisah, ilmu dan bahasa, dalam gaya
bahasa yang tiada tandingannya.

la memberitakan tentang umat-umat yang telah
pupus, peristiwa-peristiwa lampau, dan
penemuan-penemuan yang hanya diketahui
selepas  berkurun-kurun lamanya, seperti:
pembentukan janin, pembentukan awan, lapisan-
lapisan bumi dan ketepatan peredaran planet-
planet.

Kemudian, renungkanlah sirah Nabi Muhammad
%, Baginda seorang insan yang dibesarkan di
padang pasir yang jauh dari pusat-pusat
ketamadunan, tidak tahu membaca dan menulis,
serta tidak pernah menerima ilmu daripada mana-
mana manusia. Namun, baginda tampil membawa
kepada umat manusia sebuah risalah abadi; yang
menerangi akal, menyucikan jiwa dan mencetuskan
perubahan yang amat besar dalam lipatan sejarah.

Dengan kalimah-kalimah yang diturunkan
kepadanya di sebuah gua, Baginda telah
menyelamatkan  umat  manusia  daripada
penyembahan manusia dan batu ke arah tauhid
Pencipta Alam, serta menegakkan nilai-nilai
keadilan, rahmat dan kemuliaan.




Maka, kekuatan apakah ini yang telah mengubah
dunia, menyentuh kalbu, dan gema-nya tetap
berkumandang walaupun zaman silih berganti?

Wahai orang yang membaca kata-kata ini:
Tuhanmu tidak memerlukan sesuatu pun
daripadamu, tetapi kamulah yang berhajat kepada-
Nya.

Dialah yang menciptakanmu, memberi rezeki
kepadamu, memeliharamu, dan memberimu
tempoh; supaya engkau berfikir dan kembali.

Dia tidak menzalimi sesiapa pun; sesiapa yang
kembali kepada-Nya dengan taubat yang tulus,
maka Dia menerima taubatnya, mengampuni
dosanya, dan  menggantikan = keburukan-
keburukannya dengan kebaikan.

Sesungguhnya saya tidak memaksakan apa-apa
ke atasmu, namun saya merayu agar engkau
memberikan peluang kepada hatimu untuk
menerima kebenaran.

Melepaskan diri daripada kemarahan dan
gejolak dalaman dan berfikir sejenak:

Bagaimanakah jika saya salah?

Bagaimana jika ada Tuhan, kehidupan setelah
mati, syurga dan neraka?

Apakah engkau akan menyesal kelak, di saat
penyesalan tiada lagi gunanya?

Ambillah satu langkah yang tulus menuju
kebenaran, dan mulakanlah perjalananmu bersama
al-Quran... Kerana di dalamnya, anda mungkin akan

menemui jawapan-jawapan yang selama ini hilang,
dan cahaya yang anda perlukan.
Terjemahan Makna al-Quran Al-Karim

